
Mozzjoni għal riżoluzzjoni
Paragrafu 2

Mozzjoni għal riżoluzzjoni Emenda

2. Jisħaq fuq il-fatt li l-abbozz ta’ 
regolament tal-Kunsill li jemenda l-QFP 
huwa parti minn pakkett ta’ leġiżlazzjoni u 
li l-adozzjoni tiegħu se tippermetti li jiġi 
pprovdut appoġġ rapidu lill-Ukrajna u 
tiżgura li jistgħu jiġu introdotti diġà żidiet 
fil-baġit tal-2024 permezz ta’ baġit 
emendatorju u għas-snin li jifdal tal-
perjodu tal-QFP; jissottolinja li r-reviżjoni 
tal-QFP tirrappreżenta titjib ċar fl-istatus 
quo, għalkemm xi aspetti li jinsabu fl-
abbozz tar-regolament tal-Kunsill 
mhumiex manifestament ottimali, u jħallu 
l-baġit tal-UE taħt pressjoni, b’marġini u 
flessibbiltà limitati, bi tnaqqis fil-
programmi ewlenin u b’ambizzjoni 
mnaqqsa f’oqsma ta’ politika importanti 
orjentati lejn il-futur, bħas-sovranità;

2. Jisħaq fuq il-fatt li l-abbozz ta’ 
regolament tal-Kunsill li jemenda l-QFP 
huwa parti minn pakkett ta’ leġiżlazzjoni u 
li l-adozzjoni tiegħu se tippermetti li jiġi 
pprovdut appoġġ rapidu lill-Ukrajna u 
tiżgura li jistgħu jiġu introdotti kemm jista’ 
jkun malajr żidiet fil-baġit tal-2024 
permezz ta’ baġit emendatorju u għas-snin 
li jifdal tal-perjodu tal-QFP; jissottolinja li 
r-reviżjoni tal-QFP tirrappreżenta titjib ċar 
fl-istatus quo, għalkemm xi aspetti li 
jinsabu fl-abbozz tar-regolament tal-
Kunsill mhumiex manifestament mixtieqa, 
u jħallu l-baġit tal-UE taħt pressjoni, 
b’marġini u flessibbiltà limitati, bi tnaqqis 
fi programmi ewlenin bħall-Orizzont 
Ewropa, l-UE għas-Saħħa, kif ukoll il-
politika ta’ koeżjoni u l-politika agrikola 
komuni, u b’ambizzjoni mnaqqsa f’oqsma 
ta’ politika importanti orjentati lejn il-futur, 
bħas-sovranità;

Mozzjoni għal riżoluzzjoni
Paragrafu 19

Mozzjoni għal riżoluzzjoni Emenda

19. Jilqa’ l-fatt li l-abbozz tar-
regolament tal-Kunsill jistabbilixxi 
strument speċjali mhux limitat lil hinn 
mill-limiti massimi (l-istrument tal-EURI) 
biex ikopri mill-anqas parti min-nuqqas fil-
kost tas-self tan-Next Generation EU, li se 
jipprovdi ċertezza lis-swieq finanzjarji; 
ifakkar li n-nuqqas bħalissa huwa stmat 
għal EUR 15-il biljun bejn l-2025 u l-2027; 
jissottolinja li, mingħajr reviżjoni tal-QFP, 
kwalunkwe nuqqas jista’ jiġi ssodisfat biss 
billi jitnaqqsu l-programmi u tiġi eżawrita 
l-flessibbiltà baġitarja;

19. Jilqa’ l-fatt li l-abbozz tar-
regolament tal-Kunsill jistabbilixxi 
strument speċjali mhux limitat lil hinn 
mill-limiti massimi (l-istrument tal-EURI) 
biex ikopri mill-anqas parti min-nuqqas fil-
kost tas-self tan-Next Generation EU, li se 
jipprovdi ċertezza lis-swieq finanzjarji; 
ifakkar li n-nuqqas bħalissa huwa stmat 
għal EUR 15-il biljun bejn l-2025 u l-2027; 
jisħaq li, mingħajr reviżjoni tal-QFP, 
kwalunkwe nuqqas jista’ jiġi ssodisfat biss 
billi jitnaqqsu l-programmi u tiġi eżawrita 
l-flessibbiltà baġitarja; jinsab imħasseb, 
madankollu, li l-mekkaniżmu l-ġdid biex 
jitħallsu l-pagamenti tal-imgħax tan-Next 
Generation EU se jeżawrixxi l-biċċa l-
kbira tal-flessibbiltajiet u l-marġini 
disponibbli u se jipperikola l-kapaċità ta’ 
rispons tal-baġit; jinsisti fuq il-ħtieġa li 
jiġu ssalvagwardjati marġini u flessibbiltà 
suffiċjenti f’kull proċedura annwali biex 
jiġi żgurat li l-UE tkun tista’ tirreaġixxi 
għal avvenimenti mhux previsti;

Impatt fuq il-baġit tal-UE Impatt negattiv fuq il-baġit tal-UE

Mozzjoni għal riżoluzzjoni
Paragrafu 39

Mozzjoni għal riżoluzzjoni Emenda

39. Jesprimi dispjaċir kbir għat-tnaqqis 
ta’ EUR 2,1 biljun fil-pakkett finanzjarju 
għal Orizzont Ewropa, li jmur kontra l-
objettiv iddikjarat mill-Kunsill stess li 
jinvesti 3 % tal-Prodott Domestiku Gross 
fir-riċerka u l-iżvilupp; jirrimarka, 
madankollu, li l-Parlament għen biex 
jittaffa l-impatt tat-tnaqqis f’Orizzont 
Ewropa billi għamel disponibbli 
EUR 100 miljun ta’ diżimpenji fis-settur 
ta’ riċerka skont l-Artikolu 15(3) tar-
Regolament Finanzjarju għall-benefiċċju 
tal-programm, minbarra l-ammont ta’ 
EUR 500 miljun diġà miftiehem fl-2020; 
ifakkar li l-Parlament kien ilu jitlob l-użu 
mill-ġdid tad-diżimpenji fis-settur ta’ 
riċerka;

39. Jesprimi dispjaċir kbir għat-tnaqqis 
ta’ EUR 2,1 biljun fil-pakkett finanzjarju 
għal Orizzont Ewropa, li jmur kontra l-
objettiv iddikjarat mill-Kunsill stess li 
jinvesti 3 % tal-Prodott Domestiku Gross 
fir-riċerka u l-iżvilupp; jinsisti li 
investiment akbar fir-riċerka u l-
innovazzjoni Ewropea (R&I) huwa llum 
prerekwiżit għall-Ewropa biex tiżgura l-
kompetittività ekonomika tagħha ta’ 
għada; jinnota li ż-żieda fl-investiment fir-
R&I hija meħtieġa biex l-Ewropa żżomm 
jew tiżviluppa t-tmexxija teknoloġika 
tagħha fis-setturi l-aktar milquta mit-
tranżizzjonijiet ekoloġiċi u diġitali; 
jirrimarka li t-tnaqqis fl-attivitajiet 
Ewropej tar-R&I huwa kuntrarju għall-
wegħdiet li għamlu l-mexxejja tal-UE biex 
jagħtu spinta lill-kompetittività tal-UE u 
jsaħħu l-awtonomija strateġika miftuħa 
tagħha; jirrimarka, madankollu, li l-
Parlament għen biex jittaffa l-impatt tat-
tnaqqis f’Orizzont Ewropa billi għamel 
disponibbli EUR 100 miljun ta’ diżimpenji 
fis-settur ta’ riċerka skont l-Artikolu 15(3) 
tar-Regolament Finanzjarju għall-
benefiċċju tal-programm, minbarra l-
ammont ta’ EUR 500 miljun diġà 
miftiehem fl-2020; ifakkar li l-Parlament 
kien ilu jitlob l-użu mill-ġdid tad-
diżimpenji fis-settur ta’ riċerka;



AM\1297656MT.docx PE756.908v01-00

MT Magħquda fid-diversità MT

Or. en



AM\1297656MT.docx PE756.908v01-00

MT Magħquda fid-diversità MT

23.2.2024 A9-0053/26

Emenda 26
Rasmus Andresen
f’isem il-Grupp Verts/ALE

Rapport A9-0053/2024
Jan Olbrycht, Margarida Marques
Il-qafas finanzjarju pluriennali għas-snin mill-2021 sal-2027 (Riżoluzzjoni)
(2023/0201M(APP))

Mozzjoni għal riżoluzzjoni
Paragrafu 40

Mozzjoni għal riżoluzzjoni Emenda

40. Ifakkar fl-importanza tal-politiki 
tas-saħħa u l-impenn politiku ċar fil-ftehim 
tal-QFP tal-2020 biex tingħata prijorità lill-
finanzjament tas-saħħa; jinsab, għalhekk, 
ferm iddiżappuntat bit-tnaqqis ta’ 
EUR 1 biljun għall-programm l-UE għas-
Saħħa; jikkunsidra li tali deċiżjoni x’aktarx 
timmina t-tħejjija għal kwalunkwe 
pandemija ulterjuri u tillimita l-kapaċità 
tal-Unjoni li tappoġġja s-sistemi tas-saħħa 
pubblika; jirrimarka, madankollu, li, fuq 
talba tal-Parlament, il-profil tal-infiq tal-
programm ġie adattat sabiex jittaffa l-
impatt tat-tnaqqis fuq l-implimentazzjoni 
prattika billi l-effett tat-tnaqqis jinfirex 
b’mod aktar uniformi fuq is-snin li jifdal;

40. Ifakkar fl-importanza tal-politiki 
tas-saħħa u l-impenn politiku ċar fil-ftehim 
tal-QFP tal-2020 biex tingħata prijorità lill-
finanzjament tas-saħħa fid-dawl tal-
pandemija tal-COVID-19; jinsab, 
għalhekk, ferm iddiżappuntat bit-tnaqqis 
ta’ EUR 1 biljun għall-programm l-UE 
għas-Saħħa li jirrappreżenta aktar minn 
terz tal-fondi tal-programm għall-2025-
2027; jikkunsidra li tali deċiżjoni se 
timmina t-tħejjija għal kwalunkwe 
pandemija u kriżi tas-saħħa ulterjuri u 
tillimita l-kapaċità tal-Unjoni li tappoġġja 
s-sistemi tas-saħħa pubblika li diġà qed 
ibatu l-konsegwenzi ta’ tnaqqis; 
jirrimarka, madankollu, li, fuq talba tal-
Parlament, il-profil tal-infiq tal-programm 
ġie adattat sabiex jittaffa l-impatt tat-
tnaqqis fuq l-implimentazzjoni prattika 
billi l-effett tat-tnaqqis jinfirex b’mod aktar 
uniformi fuq is-snin li jifdal;

 2a. Ifakkar li huwa meħtieġ 
investiment addizzjonali sinifikanti sabiex 
tinkiseb in-newtralità karbonika sa mhux 
aktar tard mill-2050; jinsisti li l-
investiment pubbliku addizzjonali huwa 
kruċjali u urġenti filwaqt li t-tieqa ta’ 
opportunità għadha miftuħa biex 
jintlaħqu l-miri tagħna dwar il-klima u l-
enerġija bil-ħsieb ta’ tranżizzjoni ġusta; 
jesprimi dispjaċir li r-reviżjoni tal-QFP 
flimkien mar-reviżjoni li għaddejja tar-
regoli fiskali ma jindirizzawx id-
diskrepanza fil-finanzjament; jinsisti li 
dawn ir-riżorsi jeħtieġ li jinstabu jew isiru 
disponibbli b’mod urġenti jew fl-infiq 
pubbliku nazzjonali jew mutwalizzati fil-
livell tal-UE biex jirfdu t-tranżizzjoni tal-
enerġija u pjan industrijali ekoloġiku, li 
hija kwistjoni ta’ urġenza speċjalment 
peress li l-prezz tan-nuqqas ta’ azzjoni se 
jkun li l-ekonomiji tagħna ma jkunux 
jistgħu jsostnu s-soċjetajiet tagħna kif 
nafuhom illum u l-qafas ta’ governanza 
makroekonomika attwali jirriskja li 
jwassal għal tnaqqis qawwi fl-infiq 
soċjali;

